
U istrazivanju rukopisa Bosnjaka muslimana na orijentalnim jezicima u bosanskohercegovackoj
knjizevnoj kritici koriste se razli€iti pristupi, pocev od filoloskog i knjizevnohistorijskog pa sve
do knjizevnoteorijskog pristupa, pri cemu se Cesto srece sa razli¢itim problemima na razini
razumijevanja sustine poruke djela. Danasnja teorijska literatura sve viSe tezi potiranju
uvrijezenih granica zanrova, a osobnost autora kao subjekta djela do kraja je relativizirana. lako
je pojam autobiografije naizgled jednostavan za razumijevanje, u teoriji knjizevnosti postoji
nekoliko tumacenja ali i problema. U proucavanju autobiografija boSnjackih autora na
orijentalnim jezicima sre¢emo se sa nekoliko zanimljivih natuknica u knjizevnoj kritici, Sto je,
ipak, nedovoljno za pravilno razumijevanje i teorijski opis navedenog fenomena. U knjiZzevnosti
Bosnjaka na orijentanim jezicima poseban problem stvara i osoben nacin poetske
konceptualizacije autorskog subjekta u tekstu, $to uz manire prenaglasene autoreferencijalne
naravi odredenih poetskih vrsta danasnjem knjizevnom historicaru i kritiaru otezava recepciju
vec¢ prilicno usloZnjenog pojma poetske i biografske autoreferencijalnosti. Tim se problemima,
u granicama teorijskog definiranja nekih vaznijih problema u spomenutoj oblasti, bavi i ovaj

rad.

Kljucne rijec¢i: starija bosnjacka knjizevnost na orijentalnim jezicima, autobiografija, diskurs,

autorski subjekt, Ali-pasa Varvari , Ali Riza Stocanin

1. UVODNE NAPOMENE

Autobiografski zanr u Sirem smislu u starijoj bosnjackoj knjizevnosti na orijentalnim
jezicima ostao je u brojnim knjizevnohistorijskim i teorijskim studijama negdje na
podrucju izmedu hipoteticki jasnije ograni¢enog i definiranog historijskog i
fikcionalnog zanra, ili zbog ,,nedovoljne” faktografske histori¢nosti, poeti¢nosti ili,
pak, zbog neuobicajenih referantnih tacaka unutar svijeta knjizevnoga djela koje jasno
izdvajaju klasi¢nu autobiografiju od ostalih zanrova. Dakako, autobiografije se
razlikuju medu sobom, po stepenu i po nacinu iskazivanja autoreferncijalnosti, manje
ili vise kombinirajuci elemente stvarnosti ili fikcije, ali i po nekim formalnim jezickim
i strukturalnim osobenostima. Razli¢ite su i forme i vrste strukturiranoga autobiogra-
fskog diskursa, pocev od kracih autobiografskih crtica, poema, pripovjedaka pa sve
do vecih autobiografskih djela. lako su neki teoretiCari postavljali uvjet za
autobiografiju da mora biti pisana u prozi, od takvih ogranicenja se odustalo, jer sam
nacin iskazivanja odredenog diskursa u prozi ili stihu ne utjece sustinski na promjenu
zanra u smislu definiranja nuznih autobiografskih referantnih tacaka u tekstu ili
razvijanju same ideje da se piSe autobiografski tekst kao takav. O tome nam svjedoci
i historija bilo koje knjizevnosti na svijetu. U obradi klasicnih autobiografija
bosanskohercegovackih autora na orijentalnim jezicima u ranom i kasnom
novovjekovlju Cesto su se koristili knjizevnohistorijski i filolosko-pozitivisticki
pristup, uz elemente knjizevnoteorijske analize, a u nekim aspektima analize i
antropolosko-povijesna metoda interpretacije klasicnoga teksta, ponajvise zbog zelje
autora da takvu vrstu tekstova prvo predstave, filoloski obrade, prevedu u jezik Sireg
kruga savremenih Citatelja, te da te tekstove pokusaju kodirati na nacin njihovog
lakseg slaganja u postojece klasifikacije starije knjizevnosti Bosnjaka na orijentalnim
jezicima.

2. TEORIJSKI OKVIR: POVKUgAJ RAZUMIJEVANJA
AUTOBIOGRAFSKOG ZANRA I FIGURE U KLASICNOJ
KNJIZEVNOSTI NA ORIJENTALNIM JEZICIMA

U na$oj analizi nuzno odvajamo fenomen autoreferencijalnosti nenarativnih poetskih
vrsta u divanskoj knjizevnosti Bosnjaka od autobiografskog zanra u uzem smislu,
temeljeci takav pristup na poznatoj definiciji granica i ogranicenja autobiografije u
knjizevnoj kritici i teoriji. Premda bi se svaki divan u knjizevnosti na orijentalnim

jezicima, zbirka strukturalno uredenih pjesama, ukljucujucéi i divane Bosnjaka, mogli
u metaforickom smislu smatrati nekom vrstom ,,duhovnih autobiografija” pjesnika,
sa izuzetno naglasenom autoreferencijalnosé¢u mahlasa, pjesnickog pseudonima,
osobito u gazelima, ipak, u knjizevnokritickom i teorijskom smislu, naglaSena
autofikcionalnost poetike takvih pjesama ne mora se uvijek odnositi na opis Zivota
samog autora, a svakako ne slijedi prepoznatljivu linearnost autobiografskog diskursa
u smislu postupnog i prepoznatljivog razvoja radnje ili opisa razvoja duhovnog stanja
pjesnika.

Fluidne su granice autobiografskog zanra u klasicnim knjizevnostima na
orijentalnim jezicima, ukljuCuju¢i i stariju boSnjacku literarnu tradiciju na
orijentalnim jezicima. Odvec¢ je jasno da autobiografija u Sirem literarnom smislu,
kao ,,krovni termin”, tzv. umbrella term — termin kiSobran (usp. Kadar, Marlene 1992:
20) cesto prekriva skupove literarnih tekstova, i u stihu i u prozi, ¢ak i manje
autobiografski strukturirane, manje tematski unificirane i manje retrospektivno
orijentirane, kao Sto su, npr. memoari, dnevnicke biljeske i zapisi, pisma iz jednog
zivotnog perioda hronoloski povezanog u prvom licu, putpisi, epistolarni narativi i
autobiografski fragmenti. S druge strane, Zanrovske konfiguracije u stalnoj su mijeni
i u bliskoj vezi sa osobenostima razvoja literarne tradicije u odredenim knjizevnim
epohama i kulturo-losko-civilizacijskom semiotickom kontekstu.

U knjizevnoj teoriji 1 historiji svjetske knjizevnosti najcesce se za pocetak pisanih
europskih autobiografija uzimala autobiografija svetog Augustina u 12. stoljecu, a
sama tradicija pisanja autobiografija, i zbog toga, vezala za krs¢ansku kulturolosku
tradiciju. (Reynolds, Kristen 2001: 21).

No, autobiografska djela u orijentalnoj autobiografskoj tradiciji, kao Sto je Mugiz
mina d-dalal od Muhammeda al-Ghazzalija (u. 1111), skre¢u paznju na odvojene
tokove razvitka autobiografije 1 autobiografskog diskursa i autreferencijalnih
autobiografskih narativnih figura koji su vodili tradiciju od drevnog perzijskog i
antickog gr¢kog poimanja znacaja pisanja u prvom licu jednine, koja je kroz
odgovarajuce kulturolosko-semioticke (re)semantizacije ponovo dobijala na znacaju.
Sli¢an je slu¢aj sa autobiografijama Usame ibn Mungiza (u. 1188) i Abii Samaa (u.
1268) koje su pobudile znacajnu paznju knjizevnih kriticara, ali 1 skrenule paznju na
brojna pitanja vazna za razumijevanje autobiografskog diskursa kako u europskim
tako 1 u knjizevnostima na arapskom, perzijskom i turskom jeziku. Autobiografski
zanr je u nekim narativnim djelima zapravo neka vrsta biografskoga podzanra dok je
u drugima sastavni dio pisanja o sebi na nacin da se skrene paZznja na autora
odredenog djela ili da se autor ,,upise” u literarnu tradiciju zajedno sa ostalim njenim

literarnim bastinicima. Stoga, razliite vrste autobiografskog zanra ili autobiografskih
narativnih figura ili cjelina unutar drugih djela nastaju najces¢e kao posljedice
slijedenja odredenih op¢ih biografskih arhetipova u orijentalnoj pisanoj tradiciji (stra,
tabaqat, habar, tar§ama, manaqib), a na slican nacin se ta situacija preslikava i u
literarnoj tradiciji Bosnjaka na orijentalnim jezicima.

3. GRANANJE AUTOBIOGRAFSKOG ZANRA U
KNJIZEVNOSTI BOSNJAKA NA ORIJENTALNIM JEZICIMA

Tesko se moze pratiti linearni razvoj autobiografskog zanra kroz stoljeca u
knjizevnosti BoSnjaka na orijentalnim jezicima i zbog osobitosti samih tekstova uz
koje se vrlo Cesto vezuje autobiografija, ali i zbog drugih razloga. Samo je naizgled
lakSe pratiti razvitak odredenog klasicnog zanra u kasnijoj fazi popularizacije
pismenosti u drustvu, nakon masovnije upotrebe Stampanih tekstova, kao i zbog
utjecaja nekih evropskih literarnih tradicija na razvoj knjizevnih Skola unutar
odredenih krugova drustva, a u kontekstu prirodnog evolutivnog razvoja osmanskog
intelektualnog miljea i pismenosti u najsirem smislu te rijeci. No, u ranijem periodu
autobiografske cjeline, poglavlja i samostalna djela razvijaju se prema ugledu na
postojeci literarni repozitorij Sireg kruga orijentalno-islamskih literarnih tradicija.
Dakako, sil i struktura djela ovisila je o namjeri ali i sposobnosti autora da na
odgovarajuci nacin isprica svoju zivotnu pricu u prvom licu jednine, bilo da se radi
o proznom ili poetskom tekstu.

Svijest o autorskom subjektu unutar starije bosanskohercegovacke literarne
tradicije prisutna je od najstarijih tragova pismenosti, od srednjovjekovlja do kraja
te pretpostavljene periodizacijsko-stilske epohe. Sto se ti¢e knjizevnosti Bosnjaka na
orijentalnim jezicima, svijest o sebi unutar knjizevnog teksta primjetna je jos u kasidi
Jakub-paSe Bosnjaka koju je napisao 1493. godine, nakon $to je izasao kao pobjednik
u Krbavskom boju. Takoder i u uvodnim dijelovima kronika Nasuha Matrakcije
Bosnjaka na pocetku 16. stoljeca autor skrece paznju na sebe. Gotovo u svim veéim
djelima prisutni su autobiografski dijelovi, cjeline ili poglavlja.!

! Neki autobiografski fragmenti i Petoknjizju (Hamsi) sarajevskog pjesnika i pisca Muhameda Nergisija Sarajlije,
kada se uporede sa biljeSkama iz tezkira, pokazuju visok stupanj podudarnosti i vjernosti, oni nisu u cjelini
strukturirani kao ,,personalni narativ u 1. licu jednine”, tako da ih ne razmatramo kao autobiografska djela, bez
obzira na kiceni literarni stil u djelima. Zbog osobitog nacina kodiranja teksta i pozicije tesavufskog pjesnika
ovdje se neCemo detaljnije baviti autobiografskim poglavljima Dervi§-pase Bajezidagi¢a, Ahmeda Valija
Novopazarca i Hasana Zijaija Mostarca.

a. AUTORSKI SUBJEKT U AUTOBIOGRAFSKOM DISKURSU

U ovom radu zelimo se malo viSe koncentrirati na pitanje pozicije autorskog subjekta
u autobiografskom diskursu bosanskohercegovackih pjesnika na orijentalnim
jezicima. Usput ¢emo nastojati skrenuti paznju, onoliko koliko to potreba analize
iziskuje, na neke zajednicke fenomene teorijske naravi u autobiografskim djelima i
autoreferncijalnim poglavljima i fragmentima na pocCecima dugih narativnih
mesnevija bosanskohercegovackih autora na orijentalnim jezicima. Autobiografski
diskurs, odnosno djelo, mora sadrzavati minimum trazenih estetskih karakteristika
kako bi ga se mogalo analizirati kao knjizevno djelo.

Koncentrirat ¢emo se, prije svega, na dvije hipoteticki najudaljenije tacke/granice
tekstova u literarnoj prezentaciji autorskog subjekta u tekstu, vazne za identifikaciju
i definiranje autobiografskog diskursa, kako slijedi, na:

a) literarne tekstove blize kolektivnom historijskom kroni¢arskom narativu, i

b) tekstove koji u konceptu struktuiranja afirmiraju vise individualni, subjektivni

dozivljaj vlastite sudbine.

Stoga smo za analizu odabrali dvije autobiografske poeme koje sadrze takva
obiljezja u najvisoj mjeri, kao Sto su: 1) Autobiografija Varvarija Ali-pase, i 2)
Autobiografija Alija Riza-bega Stocanina.?

Temeljna razlika izmedu dvije navedene autobiografije lezi u konceptu pisanja i
odnosu prema Ccitateljskoj publici. Na razini recepcije promatra se suodnos
knjizevnosti i zbilje u razli¢ito motiviranim autobiografskim tekstovima u Sirem
smislu.

Biografija Varvarija Ali-pase (Magalat-1 Varvari)

Svijest o sebi, o vlastitom ,,ja” i u povijesnom kontekstu i u literarnom tekstu
pokazuje jo§ krajem 16. 1 poc¢etkom 17. vijeka Varvari Ali-pasa u svojoj sthovanoj
autobiografiji (Magalat-1 Varvart), opisujuci u stihu, prili¢no sazeto, vlastiti zivotni
put iz jednog malog sela kod Prozora do pozicije rumelijskog beglerbega, ali i do
drugih vrlo vaznih pozicija u tadasnjoj osmanskoj administraciji. Ostaje uvijek
otvoreno pitanje Sta bi se trebalo zapravo u autobiografiji prezentirati Citateljima,
odnosno $ta su granice autobiografskoga zanra. lako Varvari Ali-pasa iznosi svoju
autobiografiju sazeto u 177 distiha, u formi narativne mesnevije, moderni Citatelji

2 Zbog precizirane teme analize, ovdje se ne¢emo detaljnije baviti ni duzim autobiografskim mesnevijama koje
su ¢ak i slozenije strukture.

ostaju uskraceni literaranih diskursa, osobene literarne strukture i stiliziranih metafora
u tekstu kakve se oCekuju u literarnim djelima osmanskog ranog novovjekovlja i u
Bosni. Iako se donekle moze prihvatiti pretpostavka da je ,,zanimljivost price u
autobiografiji vaznija je od ljepote izricaja” (Grgi¢ 2016: 191), treba nampomenuti
da je ¢ak i pojam ,,zanimljivosti price”, osobito kad se radi o tekstovima iz proslosti,
prilicno relativiziran sa historijskog aspekta, dok je sa literarnog aspekta osobito
sizejno oblikovanje teksta jedan od kljucnih elemenata pri svakoj estetskoj analizi
autobiografskoga teksta.

U biografiji Varvarija Ali-paSe sreCemo se sa nekom vrstom ,literarnog
iznevjeravanja” horizonta ocekivanja Citalaca knjizevnih tekstova. Naime, dlelo
Varvarija Ali-paSe viSe je memoarskog karaktera, odraz teznji visih slojeva drustva
da pisSu tekstove za Sire mase, sa Sto manje subjektivnih opservacija i sa Sto vise
podataka o dogadajima i ¢injenicama po kojima su prepoznatljivi. Tako se moze re¢i
da vise zanimljivih subjektivnih, osobnih detalja iz Zivota Varvarija Ali-pase
doznajemo od Evlije Celebija nego od samog autora ,,maqalata” koje slobodnije
mozemo prevesti kao ,,price memoari”. S druge strane, sama poema je prepuna
linearno predstavljenih podataka o zivotu Varvarija Ali-pasSe, iz pera autora koji pise
o sebi, ali na nacin da pruzi $to viSe elemenata za historijsku kontekstualizaciju svoje
li¢nosti, te je kao takva prilicno zanimljiva histori¢arima. Dakle, u ovom slucaju
paznju privlaci interpretacija autobiografskoga teksta kao jednog od izvora za
proucavanje Zivota poznate povijesne li¢nosti. Ciatatelj koji je navikao na estetske
stilizacije klasi¢nog literarnoga teksta ima dojam da u tekstu navedene autobiografije
donekle nedostaje literarne kreativnosti, kako u upotrebi metaforickih i drugih
sredstava poetizacije teksta, tako i u konceptualizaciji autofikcijskih literarnih
elemenata, iako je taj dojam pomijeSan sa svijeS¢u o znacaju spomenute stihovane
autobiografije za historijska istrazivanja. Dakle, prilikom analize historiografski
orijentirane stihovane autobiografije kod savremenog Citatelja javlja se niz problema
definiranja samog pojma literarnog zivotopisa i pojma vjernosti autobiografskog
teksta. Naime, ¢ini se da se pojam autobiografije u rjecnicku literaturu uvodi pri kraju
18. stoljeca viSe po ugledu na historiografske odrednice stiskog izraza zivotopisa
nego po uzoru na literarno orijentirane autobiografije kakve postaju popularnije u
odredenim literarnim krugovima ve¢ od pocetka 19. stolje¢a. Ni danas nema
konsenzusa izmedu historicara i knjizevnih teoretiCara po pitanju vjernosti
autobigrafskom diskursu i pitanju predstavljanja autorskog subjekta u tekstu. Tako
se odsustvo fikcije u pisanju autobiografije kod historicara tumaci vecom
autenticno$cu i vjerodostojnoscu samoga djela. S druge strane, veca se paznja u

klasi¢noj historiografiji posvecivala autobiografijama kraljeva i vladarskih li¢nosti a
manje autobiografijama obicnih ljudi, ljudi srednjeg staleza, Zena ili djece. Takva je
tendencija bila dominantna u ranoj novovjekovnoj historiografskoj tradiciji, Sto
potvrduje zasto su koncepcija, struktura i stil pisanja stihovane biografije Varvari Ali-
pase ponudeni na nacin kako je prezentiran sadrzaj u djelu Magalat-1 Varvari.

Stoga, pri analizi autobiografi¢nosti i stepenu autofikcijske literarne kreativnosti
u starijoj boSnjackoj knjizevnosti na orijentalnim jezicima treba ukazati i na autorsko
implicitno ili eksplicitno tematsko definiranje podvrste autobiografije unutar
»terminoloskog kiSobrana” autobiografskoga zanra. Naprimjer, Varvari Ali-pasa svoje
djelo naziva Magalat-1 Varvari — Varvarijevi govori/ rijeci, Nargisi svoje djelo naziva
Munse ‘at-i Nergist - Nergsijeve stilizirane epistole, Ali Dede iz Dobora — Tarihnama
— Kronika, a Hurremi Mostarac Ser-encam — dozivljaj, sudbina. No, nacin pisanja
ovisi i od namjere autora kako i Sta zaparvo Zeli prenijeti Citateljima iz svog vlastitog
zivotnog iskustva. Budu¢i da Varvari Ali-pasa i Hurremi Mostarac zele faktografski
kroz stihove zabiljeziti neke vaznije dogadaje €iji su ucesnici sami bili, stil u njihovim
poemama medusobno je slican, a odrazava namjeru autorskog subjekta tog vremena
da svoje iskustvo, makar i faktografsko, prenese stiliziranom poezijom. Zbog teznje
za historijskom vjerodostojnoscu, stil je prilicno osloboden od lirskih metafora i
stiliziranog govora.

Tekst slijedi kronoloski princip, ima ¢vrstu unutarnju povezanost, prepoznatljiv
izvjestajni ton sa izvjesnom dozom osobnog stava prema djetinjstvu, ali, ipak, u sjeni
brojnih faktografskih ¢injenica. Pocetak je u skladu sa tradicijom pisanja osmanskih
mesnevija. Opis svoga putovanja kroz devsirmu, od Bosne do sultanove palace,
Varvari iznosi neposredno, odmjereno i uz duznu pohvalu sultanima i ostalim
uglednicima u Carstvu. Kada pise o svojoj sluzbi i odgoju na Dvoru, u Bjujuk Odi,
on kaze da je tu boravio deset godina ,,zadovoljna srca”. Kad je postao sokolar,
boravio je ¢esto u blizini sultana koji je volio lov pomoc¢u sokolova. Varvari Ali-pasa
piSe biranim rije¢ima o svom sokolu kojeg je dresirao, ponosi se njime jer je tog
sokola zbog njegove vjestine zavolio 1 sam sultan. Slijedi opis raznih dogadaja na
Dvoru na kojem se nalazio i Varvari Ali-pasa, zatim pohod na Hotin, povratak u
Istanbul, odlazak u Damask, Egipat, Bagdad, Mosul, Kipar, Adanu, Dijarbekir, Revan,
Tebriz, Manisu, Bolu. Opis bitaka u autobiografiji Varvari Ali-pase slikovit je i Ziv.
Slike su prepoznatljive, jezik kitnjast, ekspresivan i Sabloniziran poput jezika poznatih
kronicara.

Svako koplje u ruci postade azdaha

Probi grudi neprijatelja poput noza

Poredase do polja, do puste zemlje, posjecene
glave neprijatelja, sve u hrpu uvezane

1 ta mjesta, od ranog jutra, bascom lala postadose
s glave kizilbasa crvena krv po zemlji tece

Krik neprijatelja do neba se dize

Svijet ispuni vapaj ,,aman, pomozi BoZe”.

(MVA 93-96)

Po stilu opisivanja bitki Varvari Ali-pasa donekle podsje¢a na Ali-bega Sirija
Hercegovi¢a i Nasuha Matrak¢&ija Bosnjaka. Razlika je u tome $to su Siri i Matrakéi
pisali uglavnom biografije a Varvari Ali-pasa autobiografiju. Opisuje i dogadaj kad
je ranjen prilikom osvajanja bagdadske tvrdave. Varvari nedvojbeno iskazuje
pokazuje namjeru da zeli iza sebe ostaviti autobiografiju. Borave¢i u Boluu i
razmisSljajuéi o sebi, ,,prisjecao se svojih dozivljaja po svijetu”. Mehmed-pasa je
zamolio za Ali-paSino postavljenje za valiju Bosne.

Nakon Cetrdeset i tri godine stigoh tamo ja

1 uskliknuh — Zelja mi se ispunila (Maqalat, 169)

Razlog za sre¢u bio je ,,povratak u domovinu”. Za razliku od njegovog zemljaka
Muhameda Hevaija Uskufija, Ali-paSa ostaje zahvalan drzavnoj upravi bez ostatka i
bez bilo kakve kritike tadasnje situacije u drustvu. Zanimljiv je zavrSetak Ali-pasine
autobiografije:

Napisan je jedan hiljaditi dio pustolovine

Da se onaj koji je gleda ne dosaduje. (Maqalat,177)

Na taj nacin Ali-pasa pokusava ponuditi jedno od objaSnjenja zasto je njegova
autobiografija pisana sazeto i kratko. Zapravo, ve¢i dio poeme Varvarija Ali-pase
pisan je u stilu klasi¢ne osmanske kronike, iako se u opisu nekih bitaka sre¢emo i sa
fragmentima naglasenije poetske stilizacije, odnosno sa ve¢im stupljem slikovitog
iskaza. S obzirom na sazetost opisa i spominjanje velikog broja dogadaja iz vlastitog
zivota, autobiografija Varvarija Ali-pase ima relativno mali broj deskriptivnih
komentara manje vaznih dogadaja. On hvali svakog sultana kod kojeg je bio. S
obzirom na vremensku konfiguraciju autodijegetickog pristupa naraciji, kod Varvarija
Ali-pase zapaza se linearnost i povezanost vremena i mjesta po uzro¢no-posljedicnom
nizu/slijedu dok kod Alija Riza-bega Stocanina dolazi vise do izrazaja metaforicka
relativizacija autobiografskog diskursa u pogledu preciziranja vremena i mjesta

vr$enja radnje. Glavni lik 1 autor djela ista su osoba, a pripovijedanje je u prvom licu.
Metakomentari u djelu integralni su dio tradicije, bez poigravanja sa porukom djela,
sastavni dio 1 identiteta autora i povijesno-kulturoloske tradicije kojoj autor pripada.

Savremenik Varvarija Ali-pase i takoder pisac autobiografskih poglavlja u svojoj
kronici bio je i Aga-dede Doborac. Za razliku od stihovane Ali-paSine autobiografije,
koja je jednotematska i usredistena na opis Zivotne sudbine pisca, struktura djela Ali-
dedea Doborca sloZzenija je i svako poglavlje moze predstavljati zasebnu narativnu
scenu.’ Jasna je i pozicija autorsksog subjekta. Na samom pocetku djela Aga- dede
piSe: Poceh kroniku da pisem / da je sredim u formi knjige// u toj knjizi da objasnim
stanje /i o drugim stvarima da kazem nesto detaljnije // odakle potjecem i ko od moga
roda je / odakle moj djed dode, otac moj ko je // (Maqalat, 1-3, usp. Sokolovi¢, 1972:
14). Takoder pise sljedece i o povodu pisanja (sebeb-i te’lif) nekih memoarskih
dijelova knjige, a u poglavlju gdje hvali Ibrahim-bega, jednog od najznacajnijih
utemeljitelja naselja Odzak u prvoj polovini 17. stolje¢a: U knjigu upisah ugledne i
gospodu / kako bi cijenili knjigu moju // kad knjigu dobiju, da se razonode / i saznaju
ponesto iz historije // i neka me se trajno blagoslovom sjete / jadnog siromaha, mene
// skromnog i s puno nedostataka / kako bih u njihovo okruzenje imao pristupa // svi
bi da mi prijeteljstvo ponude / postovanje veliko, preko sposobnosti moje // za djecu
isposlovah sluzbe ... (usp. Sokolovi¢ 1972:22)

Kao §to se vidi, u autobiografskim memoarima naces$ce se uocava tzv. eksplicitni
»autobiografski sporazum”, kao S§to de uocava i kod Varvarija Ali-pase.
Autobiografski sporazum podrazumijeva svijest autora o potrebi da se Citateljima
obrati u formi autobiografije.

Autobiografija Ali Rizaa Sto¢anina

S druge strane, Ali Riza-beg Stocanin svoje narativno djelo naziva pojmom sergiizest
- pustolovinom, avanturom, prezivljenim neda¢ama. Navedeno djelo u stihovima
pisano je u 19. vijeku i nosi stilske, tematske odlike i koncepciju literarnih strujanja
i vremena u kojem je autor Zivio.

3 Uvodna poglavlja daju neke zanimljive informacije o utvrdi Doboru, o selu Jakesu, te o0 Odzaku i Modri¢i na
pocetku 17. stoljeca. Gledajuci djelo u cjelini, ono se sastoji iz dva dijela, prvi dio je memoarsko-autobiografski
dio a drugi je pisan u formi kronike, sa zanimljivim autorskim komentarima. Prvi dio rukopisa sastoji se od
brojnih detalja, autor je svjestan svoga ¢ina pisanja, on je svjestan i kruga potencijalnih ¢itatlja, kao i njihovih
mogucih reakcija na njegove kvalifikacije unutar uvodnih memoarsko-autobiografskih poglavlja.

Mir Ali Riza-beg StoCanin pisac je stihovane pustolovne autobiografije
(serguzestname). Djelo je poznato pod nazivom Sergiizest-i Istolgevi / Zivotopis
Stocanina. Jedno je od rijetkih djela ovog Zanra rimovanih satiricnih Zivotopisa u
bosnjackoj knjizevnosti na osmanskom jeziku u 19. stolje¢u. Djelo je napisano
1272/1855-56. godine, a ve¢ nesto vise od dvije godine nakon toga isto djelo je
Stampano u Istanbulu.* Ali Riza-beg vodi porijeklo iz poznate porodice Dervis-bega
StoCanina (bu ‘aciz-i na-tiivan Eyalet-i Bosna’da ka’in Hersek sancaginda vaqi*
qasaba-i Istol¢ce’de hanedan-1 qadimden Dervis Beg iifi sulbinden) - ... ovaj nemocni
i bespomocni od potomaka je Dervis-bega, stare plemicke porodice iz kasabe Stolac
koja se nalazi u Hercegovackom sandzaku, u Bosanskome ejaletu. Jedno vrijeme bio
je pisar, a potom i licni sekretar hercegovackoga valije Ali-pase. Autobiografija Mira
Alija Riza-bega StoCanina sastoji se od proznog uvoda i 202 bejta (404 stiha).

Stihovana autobiografija Sergiizest-i Istolgevi Alija Riza-bega ima 17 poglavlja.
Narativna tehnika kod Alija Riza-bega ukljucuje vise naratora. Pripovjedac je ¢ak i
,»glas” iz svijeta nevidljivoga (gajba), a povremeno sa kao poseban pripovjedac javlja
1 personificirani pjesnikov razum. Likovi i mjesta preuzimaju se iz stvarnoga zivota.
Zivotopis Alija Riza-bega Stoganina sadrzi i vrlo zanimljiv motiv u orijentalnim knji-
zevnostima: motiv ostvarenja istinitoga sna. Motiv sna Cest je u knjizevnostima na
orijentalnim jezicima. Ali Riza-beg je sanjao san u kojem mu se ukazala vijest o tome
da ¢e ozdraviti. U javi je, takoder prozet istim nadahnuc¢em, vidio i bolnicu koju je
sagradila Valide sultanija za nevoljne i siromas$ne. Sve §to je u snu vidio, isto je vidio
i kad se probudio iz sna, u javi. Ljekari su izlijecili pjesnika. No, pjesnikova radost
zbog ozdravljenja nije se ni stiSala, a ve¢ su ga na vratima bolnice, na samome izlazu,
cekali povjerioci koji su mu posudivali novac za lijeCenje. Opis je prilicno
ekspresivan:

U vrijeme kad iz bolnice izaci treba

Moj gospodine sto citas, posve zdrav dodoh ja

Odbacena bi prepreka/bolest tjelesna

Ali dode bol dusevna

Sa Cetiri strane zajmodavci navalise

Gle, na me navalise | nemoc¢nim me ucinise

Srce pogodeno postade zbog prodavca povréa

Briga kasapina - na mojoj glavi mesarska satara...

4 Dva su poznatija $tampana primjerka ovog djela koja se spominju i literaturi: a) Sergiizest-i Istolgevi - Istanbul
Biiytiksehir Belediyesi Atatiirk Kiitip—ha—ne—si OE 570, 1272. H. / 1855. godine; b) Sergiizest-i Istolgevi -
istanbul Universitesi Mer—kez Kiitiiphanesi Ibnii I-Emin Koleksiyonu - 1136, No: 17639.

Poema predstavlja vrlo zanimljiv kriticko-satiricki opis ljudske naravi, sa
elementima karnevalizacije poetskog diskursa i vrlo je vazna za formiranje ukupne
opce slike unutarnjeg svijeta starije bosnjacke pripovjedne knjizevnosti na
orijentalnim jezicima.

4. NEKA TEORIJSKA RAZMATRANJA

Formalna obiljezja autobiografskog diskursa, izuzev opéepoznatih odrednica, vrlo su
raznolika i neujednacena u dana$nje vrijeme i u klasicnom periodu pismenosti u
osmanskoj Bosni. Stoga je vrlo teSko odrediti granice zanra, a kamoli pisati o
pravolinijskoj historiji razvitka autobiografskoga zanra. Pisanje o sebi, odnosno
potraga za jastvom u literarnim tekstovima iz povijesti vrlo ¢esto vode ka implicitnoj
pri¢i o kulturoloSkom identitetu. Stoga povjesnicari takve tekstove Zele Citati kao
historijske autobiografije. Neki povjesnicari zele posmatrati autobiografije kao
historijske tekstove pojedinaca o sebi sa jasnom porukom i namjerom implicitne
reprezentacije kolektivnog identiteta u odredenom povijesnom razdoblju. S pozicije
autorskog subjekta uvijek se moze pretpostaviti namjera autora da se opise odredeni
period Zivota u prvom licu jednine koja bitno odreduje pristup tekstu, a sa pozicije
recepijenata, zbog velikih moguénosti kombinacije autoreferencijalnih stvarnih ili
fiktivnih opisa, narativnih i nenarativnih cjelina, autobiografski zanr se najcesce
razumijeva kao otvorena narativna figura sa dominantnom odlikom naracije u prvom
licu jednine. Autobiografizam se definira kao tendencija da se vlastiti zivot opiSe
svojim rijecima a autobiografija je rezultat takvog nastojanja. Pisanje o sebi odvija
se na razli¢ite nacine i u razli¢itim kontekstima u pisanim tekstovima u proslosti. Vrlo
Cesto se ne odreduje ni opseg minimalnog teksta koji mora sadrzavati autobiografija,
tako da je prili¢no teSko postaviti precizne odrednice autobiografije kao zanra i u tom
pogledu. Problem se usloznjava kad se pokusava odrediti proces/ stupanj narativi-
zacije u autobiografskom diskursu, fikcionalizacije sadrzaja ili formalne tekstauliza-
cije autobiografskog diskursa koji kani (p)ostati zatvoreni znacenjski sistem. Moglo
bi se slobodnije rec¢i kako pojedini autobiografski elementi u strukturi slozenih
poetskih ili proznih djela u starijoj knjizevnosti Bosnjaka na orijentalnim jezicima
predstavljaju autobiografsku figuru slikovitog izraza ili pozicije autoreferencijalnog
usrediStenja radnje ili emocija u prvom licu jednine. Neke od tih autobiografskih
»figura” slikovitog izraza sadrze tek autobiografske nagovjestaje ili fragmentizirane
opise, dok neke figure obiluju sadrzajnijim narativnim detaljima vrlo vaznim za

definiranje autobiografskog diskursa u cjelini. Katkada su ti detalji jedini, najdetaljniji
ili najprecizniji izvori za proucavanje biografije odredenih pjesnika.

U epskim mesnevijama i proznim kronikama Bosnjaka na orijentalnim jezicima
autobiografske naravi nadvladava princip historiografsko-dokumentari-stickog
svjedocanstva® o prezivljenim dogadajima, dok u drugim vrstama, najcesce u lirici 1
satiri, ,,knjizevno svjedocenje”, Cesto poprima ona obiljezja autofikcionalnosti koja
naglaSavaju osobni dozivljaj i stav prema odredenom, vlastitom Zivotnom iskustvu.
No, i svjedocenje, ukoliko nije simbolicke naravi ili izneseno na osnovu fiktivne
zamisli, obavezuje na izvjesnu vjerodostojnost.

SvjedocCanstvo u autobiografskom diskursu obi¢no odrazava kolektivni ukus i
kriterije gradenja teksta, dok knjizevno svjedocCenje ovisi i od komunikacijskih
situacija ali i od namjere samog autora. Medutim, postoje djela u starijoj knjizevnosti
Bosnjaka na orijentalnim jezicima koja su pisana u formi kronike u tre¢em licu
jednine a u kojima se sasvim jasno prepoznaju autobiografske referance, dozivljaj ili
stav autora iskazan kroz fiktivne junake djela. Takvo je djelo Knjiga o cudnovatim
dogadajima Rasid-bega Beogradanina u kojem opisuje neke dogadaje koji su se
njemu desili, ali kroz usta fiktivnog junaka, jednog od dvojice koji priaju pricu o
teSkom stradanju muslimanskog stanovniStva sredinom 19. stoljeca u Sest nahija
zapadne Srbije 1 u Beogradu. No, ipak, prevladava potreba za iznoSenjem svjedo-
Canstva, bez obzira na emotivni odnos autora prema odredenim dogadajima, dok se
autobiografski diskurs stavlja potpuno po strani, a nadjacava glas kolektiva i klasi¢ni
historiografsko-didakticki stil pripovijedanja. S druge strane, Aga-dede iz Dobora’
u uvodnom dijelu svoje kronike (7arih-name) pise detaljno i o svom Zivotu, o svom
porijeklu, mladosti i napredovanju u sluzbi. Posto i kronike na osmanskom jeziku
spadaju u tzv. angaziranu literaturu, stil pisanja autobiografskih cjelina unutar kronike
Aga-dedea Doborca takoder takoder odgovara stilu pisanja klasicnih osmanskih
kronika.

Ako bi se pokusalo dokuciti koji su to ponavljajuci prototipski/ arhetipski
oblici/forme u autobiografskom diskursu u starijoj knjizevnosti BoSnjaka na
orijentalnim jezicima, bilo bi potrebno ustanoviti u kojim se klasi¢nim literarnim
formama na orijentalnim jezicima koriste odredeni motivi iz opc¢e kulturoloske
tradicije 1 na koji nacin dolazi do modifikacije istih u djelima uzorima. Tako bi se,

5 Svjedocanstvo, u smislu preuzimanja obaveze svjedoka odredenih dogadaja, obavezuje autora na vjerodostoj-
nost odvijanja same radnje.

6 Pod knjizevnim svjedocenjem ovdje podrazumijevamo, prije svega, moralne aspekte, osobno iskustvo zapisi-
vanja i osobni stav o nekim vaznim ili manje vaznim dogadajima koji su se desili.

7 Dobor u blizini Modrice.

zapravo, autobiografije mogle vrednovati u odnosu na djela uzore, odnosno literarnu
Skolu kojoj pripada odredeni model pisanja narativnih djela. Klasi¢ne autobiografije
kod Bosnjaka javljaju se po uzoru na klasi¢ne pisce autobiografija u §iroj orijentalno-
islamskoj kulturoloskoj tradiciji, dok se autobiografski diskurs nekih autora u 19.
stoljecu, kao §to je to slucaj sa djelom Alija Rizaa StoCanina, moZze promatrati iz
posve drugacijeg literarnog konteksta. Naime, u njegovom autobiografskom diskursu
prelama se motiv ,,istinitog sna”, poznat u isto¢njackim knjizevnostima, sa motivima
satiriCkog realizma iz turske knjizevnosti nastale pod utjecajem prijevodne francuske
knjizevnosti u prvoj polovini 19. stoljec¢a. Narativna figura obistinjenja sna iz
postojece klasi¢ne literarne tradicije ima funkciju naglasavanja postojece klasi¢ne
prototipske ideje u knjizevnosti, dok je satiricko poigravanje motivima tek odraz
odgovarajuceg sizejnog oblikovanja radnje nastalo najvjerovatnije pod utjecajem
novih kretanja u knjizevnosti na osmanskom turskom jeziku sredinom 19. stoljeca.

Autobiografija predstavlja i neku vrstu samoreprezentacije, katkada i kolektivne
identifikacije, moze sadrzavati i krace opise i podatke o drugim li¢nostima i o
¢lanovima porodice. Autobiografije se mogu dijeliti i na osnovu ,kolektivnog
identiteta” autora teksta unutar odredene drustvene skupine ili hijerarhijski ustrojene
zajednice, kao Sto su: autobiografije uCenjaka, pisara, vojnika, ljudi iz kulturnog
zivota ili vjerskih velikodostojnika. Prostorni (spacijalni) tropi katkada igraju vaznu
simboli¢nu ulogu pri pisanju autobiografije. Kod Varvarija Ali-paSe Bosna je metafora
apovratak unju razlog zasto se odlucuje pisati autobiografiju u kojoj iznosi podatke
0 svojim brojnim pohodima i putovanjima prije dolaska u Bosnu. Kod Valija
Novopazarca i Hasana Zijaija Mostarca sre¢e se pored stvarnog prostora i topos
Lunutrasnjeg prostora”, prostora duha, putovanja i stvarnog i mistickog na simbolickoj
razini, $to se moze donekle tumaciti vezivanjem za duhovni identitet i sadrzaj
duhovnog putovanja duSe koja traga za spoznajom. Autobiografije u starijoj
knjizevnosti Bo$njaka na orijentalnim jezicima svakako odrazavaju i duh vremena u
kojem je zivio autor teksta, tako da se ,,autorsko jastvo” jasno prepoznaje tek nakon
uobicajenih i gotovo Sabloniziranih pohvala drzavnih velikodostojnika njihovog
vremena, sa pokojim detaljem iz njihova zivota. Takoder se i prostor ,,preSu¢enih
¢injenica” moze shvatiti samo u kontekstu vremena u kojem je autor zivio. Dok se
Cita tekst autobiografije, moze se jasno razluciti ,,glas” koji se obraca Citateljima i
pripovijeda im dogadaje koji se uglavnom linearno opisuju, s manje ili vise
vremenskoga diskontinuiteta. Dakako uocava se i ritam, zvuk i sintaksa teksta.
Takoder, sam stil implicira izravno obracanje Citateljima, $to je jedna od vaznih
stilskih dominanti autobiografskog diskursa.

25



Adnan Kadri¢ Problem teorijskog definiranja autobiografskog diskursa/zandra u starijoj
bosnjackoj literarnoj tradiciji na orijentalnim jezicima i pozicija autorskog
subjekta u autobiografijama Ali-pase Varvarije i Alija Rizaa Stocanina
DHS 3 (2017), 13-28

Samoprezentacija ili ,,spoznaja sebe/jastva” nije identi¢na danas kakva je bila u
periodu kad su zivjeli Dervis-paSa Bajezidagi¢, Aga-dede Doborac, Muhamed Nergisi
i ostali autori ranog osmanskog novovjekovlja. Stavise, model samospoznaje kod
nekih autora posve se razlikuje i na razini na kojoj se to spoznajno iskustvo ostvaruje
i u prvom licu prenosi tadaSnjim pretpostavljenim Ccitateljima. Doduse, u
autobiografijama naglasene historiografske vrijednosti, kao Sto je stihovana
autobiografija Varvarija Ali-pase, Cesto izostaje tesavufsko-gnosticka mistifikacija
teksta 1 metafore koje ju odlikuju, dok se odstupanje od Sablona i modela gnosticke
samospoznaje u drugim autobiografijama, unato¢ postojanju nekih prepoznatljivih
tekstualnih signala, moze, Stavise, smatrati autorskim pomakom prema posve drugom
stilistickom pravcu i poetskom obrascu, kao Sto je to slucaj sa stihovanom
autobiografijom Ali Riza-bega StoCanina. Dakle, paratekstualno okruzenje, kao Sto
su pretpostavljni Citatelji, stilski ukus epohe ili kulturoloski milje, ima dosta utjecaja
na autorski pristup u prikazivanju svoga zivotnog iskustva pretoc¢enog u knjizevni
tekst.

Pisac autobiografije sam odreduje kontekst u kojem iznosi dogadaje u rpvom licu
jednine, a tekstovni markeri tek su posljedica takvog autorskog odabira i vjeStine
vladanja jezickim izrazom. Autobiografski sporazum objedinjava strukturu i stilski
izraz autora djela, a pozicija autorskog subjekta zapravo je istodobno i pozicija
pripovjedaca i lika i pisca djela.

THE ISSUE OF THEORETICAL DEFINITION OF
AUTOBIOGRAPHICAL DISCOURSE/ GENRE IN
OLD BOSNIAKS LITERARY TRADITION IN
ORIENTAL LANGUAGES AND POSITION OF
AUTHORS SUBJECT INAUTOBIOGRAPHIES

BY ALI PASHA VARVARI AND ALI RIZA STOLCEVI

Summary

While researching the manuscripts by Bosniak Muslims in Oriental languages in Bosnian literary
criticism, we could notice the different approaches, varying from philological and literary-historical to
the theoretical-literary approach, and very often could see the various problems at the level of
understanding the essence of the work message. The current theoretical literature is striving to exceed
the fluid boundaries of genres, and from the other hand, the personality of the author as a subject of the
work has been extremely relativized. Although the term of autobiography seems to be easy to understand,
there are several possible interpretations and problems of the pure theoretical nature, in the literary
theory. From the other hand, while studying the autobiographies by Bosniaks authors in Oriental
languages in Ottoman period, we could also notice some interesting new approaches in current literary
criticism, which are insufficient for a proper understanding the theoretical description of the phenomenon
itself. In the Bosniaks literature in Oriental languages, the particular problems of poetic conceptualization
of authors subject in the text are evident, and they complicate the reception of just complicated term of
poetic and biographical self-reference, together with the manners of overemphasized auto-reference.
The mentioned issues in the scope of theoretical boundaries of definitions, as well as the other significant

issues in the field, are described in this work.

